
Vendim i Këshillit të Mediave të Shkruara të Kosovës ndaj 
ankesës së Vlora Krasniqit kundër gazetës Zëri  
 
 
Këshilli i Mediave të Shkruara të Kosovës në mbledhjen e 
tij të mbajtur më 11 shtator 2018, shqyrtoi ankesën e Vlora 
Krasniqit kundër gazetës Zëri lidhur me artikullin “Rrëfimi 
për kosovarin që vrau ish-gruan e tij në Gjermani pasi asaj 
iu dha kujdestaria për fëmijët”, dhe mori këtë 
 
 
 
 
 
 
                      V E N D I M 
  
 

- Ankesa nuk miratohet 
 
 
 
 
 
 



 
A R S Y E T I M I 

 
 
 
Në ankesë thuhet se Portali i gazetës Zëri, e ka botuar më 
31 maj 2018, një lajm me titull: “Rrëfimi për kosovarin që 
vrau ish-gruan e tij në Gjermani pasi asaj iu dha 
kujdestaria për fëmijët”, ku publikohet foto i një personi 
të dyshuar se e ka vrarë ish bashkëshorten e tij në 
Gjermani. 
 
Në ankesë pretendohet se në këtë rast është shkelur Kreu 
II, pikë 6(fotografitë dhe dokumentet nuk guxojnë të 
falsifikohen apo të përdoren në mënyrë të gabueshme)si dhe  
është shkelur Kreu III, pikë 1, të Kodit të Mediave të 
Shkruara. 
 
Bordi i KMShK pasi dëgjoi përfaqësuesin e gazetës Zëri i 
cili tha se në këtë rast nuk ka shkelje etike të 
gazetarisë, pasi personi në fjalë nuk është i mitur. 
 
Më tutje KMShK pasi shqyrtoi ankesën, lajmin, foton dhe 
qëndrimin e radaksisë Zëri konstatoi se në këtë rast nuk 
bëhet fjalë për shkelje të Kodit të Mediave të Shkruara, 
pasi personi në foto nuk është i mitur dhe kjo informatë 
nuk është e mbrojtur, por është publike. 
 
KMShK nuk gjeti shkelje të Kodit të Mediave të Shkruara të 
Kosovës. Andaj, ankesa nuk u miratua.  
 

 
 
 
Bazuar në atë që u tha më lartë, KMShK vendosi si në 
dispozitiv të këtij vendimi.  
 
 
 
Këshilli i Mediave të Shkruara të Kosovës 


